
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
হীরেন বিস্ফারিত চোখে তাকিয়ে থাকে। বোনপোর অশ্রাব্য গালগুলির প্রত্যেকটি কাণ দিয়ে ঢুকে মাথার মধ্যে ঝন ঝন শব্দে পরিণত হয়ে যায়। তারপর কোথা থেকে উঠে আসে লুঙ্গি পরা “জোয়ান এক মরদ ৷ এক ধাক্কায় বোনপোটিকে পাচ হাত তফাতে সরিয়ে দিয়ে সে মাসীকে বলে, “চল যাই ।”


	আগে কিনে দে৷ ”


কোমরে গোজা পয়সা বার করে লোকটি দু’তিনবার গোণে । পয়সা আছে মোটে তিন গণ্ডা। একটু সে ইতস্ততঃ করে। একবার চোখ বুলিয়ে নেয় স্ত্রীলোকটির সর্বাঙ্গে । তার মনের দ্বন্দ্ব যেন হীরেনের চোখের সামনে ঘটনা হয়ে ঘটতে থাকে, দুই ঘেয়ো কুকুরের মারামারির মত, দুই বেণের দরদস্তুরের মত । আরও মদ, না। এই বুড়ী ?-- এ সমস্যা যেন দুমড়ে মুচড়ে দিয়েছে লোকটার মুখ। তীব্র অসহ কৌতুহলে হীরেন প্ৰতীক্ষা করে থাকে।
লোকটি ফোকরের কাছে গিয়ে টিনের মাগে মদ এনে বলে, “এক চুমুক খাই ?”
স্ত্রীলোকটি বলে, “আগে আমায় দে।”
মগটা হাতে পেয়েই একচুমুকে সে সবটা মদ গিলে ফেলে, মুখ তুলে DB DgBKS S Y LDD LLDL gBDB BBL D SYS SBDD লোকটি হিংস্র দৃষ্টিতে তাকিয়ে থাকে, কিছু বলে না। মাথা ঘুরে পড়ে যাবার উপক্রম করে স্ত্রীলোকটি সামলে নেয়, বারিকয়েক মাথায় বাকুনি দিয়ে লোকটির সঙ্গে মিশে যায় চারিদিকের আলোছায়া অন্ধকারে ।
হীরেন। দীর্ঘনিশ্বাস ফেলে বলে, “কৃষ্ণেন্দুকে দিয়ে কিছু হবে না রামপাল। ও কিসসু জানে না । এক নম্বরের বোকা ।”

		 এই পাতা শেষ সম্পাদিত হয়েছে ১৪:৩৮টার সময়, ৪ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

